
En calan de Cimiès 

 

Sieu un gros malurous, 

Escoutas juventura ! 

Sieu estat amourous, 

Ai augut ’n aventura. 

Un jour ai cougourdoun 

Ai gastat la mieu vida, 

Despi de l’abandoun de la mieu Margarida. 

 

En calan de Cimiès , 

Souta d’una figuiera, 

Ai rescountrat Nourè, 

‘Me la mieu calignera. 

Aco es lou destin 

Que lou bouon Dieu n’en douna : 

Ai pilhat lou fusieu, 

Ai tuat la pichouna. 

 

E despi d’aqueu jour, 

Pensi a l’infidela, 

En regretant toujou 

La sieu fin tant crudela. 

Sus lu prat de Cimiès, 

Vau pouortant la mieu pena, 

En plourant lou malur, 

Doun lou destin n’en mena. 


